
Nga njé ‘like’ né Instagram te propaganda serbe, si u shemb skandali i ‘kushteve té kéqija’
né Tirané

14 Shtator 2026, 21:205port TEMA

MARTA SE BORILA KAO LAVICA:

Srpska dzudiltkinja jurisa na zlato
u Tirani

Ndonjéheré mjafton njé postim né Instagram, njé foto e zgjedhur me kujdes dhe pak dramatizim pér té krijuar njé “skandal”. Pastaj, nése historia bie né duart e
medias sé duhur, ajo mund té marré pérmasa shumé meé té médha sesa veté ngjarja.

Késhtu ndodhi edhe me historiné e njé xhudisteje lituaneze gjaté Kampionatit Evropian té Universiteteve né Tirané.

Marta Navickaité zgjodhi rrjetet sociale pér té shprehur pakénagésiné e saj pér kushtet e akomodimit. Problemi éshté se, sa mé shumé gé historia kontrollohet,
ag mé shumé fillojné té dalin né pah kontradiktat mes asaj gé u tregua dhe asaj qé rezulton té keté ndodhur. Dhe né fund, “skandali” mbetet shumé mé i vogél
se zhurma qé u krijua rreth tij.

Mé shumé vémendje né Instagram se né tatami?

Né vend qé té mbahet mend pér rezultatet né tatami, emri i xhudistes lituaneze u bé i njohur né Tirané pér njé seri postimesh né rrjetet sociale. Né fokus ishin
disa ambiente té paraqitura si té papastra dhe njé kavanoz kos, pér té cilin pretendohej se ishte i prishur. Njé ményré e sigurt pér té térhequr vémendje.

Sepse njé medalje, njé rezultat apo njé paraqitje sportive kérkojné puné dhe rezultate. Njé video me titullin “shikoni ¢faré na kané dhéneé té hamé” mjafton pér
disa mijéra shikime. Dhe késhtu, njé kampionat universitar pérfundoi duke u kthyer pér té né njé histori té rrieteve sociale.

“Kosi i prishur” gé doli té ishte...
Njé nga momentet mé té zhurmshme ishte kavanozi i kosit. Né videon e publikuar, produkti interpretohet si i prishur. Pamja e tij dhe ngjyra pérdoren si
argument pér kushtet e kéqgija té& ushgimit. Por pamjet e tjera tregojné se béhet fjalé pér kos té shogéruar me njé paketé té vecanté receli frutash gé pérzihet

nga konsumatori. Pra, “prova” e njé produkti té prishur kishte njé shpjegim shumé mé té thjeshté. Ishte kos me regel.

Njé detaj gé e kthen njé pjesé té rendésishme té historisé nga “skandal ushgimor” né njé keqinterpretim gé u pérdor pér ta béré situatén te dukej shumé me
dramatike.



Pastaj hyri né lojé “propaganda serbe”
Deri kétu mund té flitej pér njé postim individual dhe pér ményrén se si njé sportiste zgjodhi ta paragiste eksperiencén e saj. Por historia mori tjetér pérmasé
kur u kap nga media serbe. “Kurir” e publikoi historingé duke e pércjellé narrativén e kushteve té kégija né Tirané. Dhe pikérisht kétu duket qarté njé tjetér

element i késaj historie: déshira pér ta interpretuar njé episod individual né ményrén mé negative té mundshme pér Shqgipériné.

Njé postim né Instagram u kthye né “histori” pér kushtet né Shqipéri. Pa shumeé nevojé pér kontekst. Pa shumé interes pér versionin tjetér. Mjaftonte qé historia

ishte negative, vinte nga njé sportiste e huaj dhe lidhej me Shqipériné.
Por edhe pjesa e fotove té ambienteve nis té mos géndrojé kur vendoset pérballé déshmive té drejtuesve té konvikteve. Drejtori Olsi Shahini, né njé bisedé me
gazetarin e Top Channel, Endi Tufa, ka sgaruar se disa nga fotot e pérdorura si déshmi pér kushtet e kégija nuk ishin realizuar né dhomat ku ishin akomoduar

sportistét. Sipas tij, disa sportiste kishin hyré né njé pjesé té godinés gé ishte jashté funksionit dhe kishin fotografuar ato ambiente.

Ndérkohé, dhomat ku ishin vendosur delegacionet né konviktet e Universitetit Bujgésor té Kamzés dhe Universitetit Ekonomik ishin ambiente té pérgatitura dhe

té mobiluara pér kampionatin. Pra, edhe kétu historia fillon té marré njé tjetér ngjyré.

Njé godiné jashté funksionit nuk mund té pérdoret lehtésisht si fotografia e akomodimit té& njé delegacioni.

Dhe pastaj mbérrijné pamjet pas largimit

Por ndoshta momenti mé ironik i gjithé historisé vjen kur sportistét largohen. Pamjet e dhomave pas géndrimit té tyre tregojné shishe uji té léna né dysheme,
gota kafeje mbi shtretér, cargafé té grumbulluar, mbeturina dhe bidona plastiké. Por jo vetém kag.

Né ambientet e [éna pas shfagen edhe shishe alkooli, krahas kafesé, ujit dhe mbetjeve té tjera. Nuk éshté ky njé argument pér té théné se té gjithé sportistét
jané té papérgjegjshém.

As nuk mund té pretendohet se ¢do dhomé &shté léné né té njéjtén gjendje. Por kontrasti &shté i pamohueshém.

Njé skandal qé u kthye né bumerang

Nga fotot e sajuara pér té krijuar njé realitet gé nuk ishte, te media serbe gé nxitoi t'i vishte petkun e “skandalit”, historia pérfundoi duke i léné té dyja palét me
gisht né gojé.

Ajo kérkoi “like", ata kérkuan sensacionin. Por né fund, faktet ua prishén té dyve festén. /Top Channel

